
ᐊᖏᔪᖅᑲᐅᑏᑦ ᑎᒃᑯᐊᖅᑕᐅᓂᖏᑦ ᐱᕚᓪᓕᖅᑎᑦᓯᒍᑎᐅᔪᑦ ᐃᓄᓐᓄᑦ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ 

 

ᐃᖃᓗᐃᑦ, ᓄᓇᕗᑦ (ᔫᓂ 30, 2006) – ᓯᕗᓕᖅᑎ ᐹᓪ ᐅᑲᓕᖅ ᐅᖃᐅᓯᖃᖅᓯᒪᔪᖅ ᐊᖏᔪᖅᑲᐅᑎᓂᒃ 
ᐃᖅᑲᓇᐃᔭᖅᑎᓂᒃ ᐊᓯᔾᔨᖅᑕᐅᓂᖏᓐᓂᒃ ᓴᙱᓕᖅᐹᓪᓕᕈᑎᐅᓂᐊᖅᑐᑎᒃ ᓄᓇᕗᒻᒥ ᒐᕙᒪᒃᑯᓐᓂ 
ᐃᖅᑲᓇᐃᔭᕐᕕᖏᓐᓄᑦ ᐊᒻᒪᓗ ᐱᕚᓪᓕᕈᑕᐅᓗᑎᒃ ᖃᓄᐃᓕᐅᖅᑎᐅᓂᖏᓐᓄᑦ ᐃᓄᐃᑦ. 
 

“ᖃᐅᔨᒐᓱᐊᖏᓐᓇᖃᑦᑕᖅᓯᒪᒐᒪ ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐱᕕᖃᕐᕕᑦᓴᖏᓐᓂᒃ ᐱᕚᓪᓕᕈᓐᓇᖁᓪᓗᒋᑦ 
ᐱᔪᓐᓇᕐᓂᕆᔭᖏᑦ ᐊᒥᓱᕐᖑᕆᐊᖅᐸᓪᓕᐊᒍᑎᐅᓗᑎᒃ ᐱᓕᕆᐊᑦᓴᖏᓐᓂᒃ ᖁᕝᕙᓯᓐᓂᖅᐹᓂ ᐃᖅᑲᓇᐃᔮᓂ. 
ᐊᓯᔾᔨᕈᑎᐅᔪᑦ ᐅᓪᓗᒥ ᐅᖃᐅᓯᕆᔭᒃᑲ ᑎᑭᐅᑎᒍᑎᐅᔪᑦ ᑖᑦᓱᒧᖓ ᑐᕌᒐᑦᑎᓐᓄᑦ,” ᐅᑲᓕᖅ ᐅᖃᖅᓯᒪᔪᖅ. 
 

ᐊᓯᔾᔨᖅᑕᐅᔪᑦ ᐅᑯᐊ: 
 

• ᕕᒃᑐ ᑐᑐ ᑎᒃᑯᐊᖅᑕᐅᔪᑦ ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᓄᑦᑎᖅᑕᐅᔪᖅ 
ᑮᓇᐅᔭᓕᕆᔨᒃᑯᓐᓂᒃ, ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᐅᓚᐅᖅᑐᓂ, 

• ᑳᑎ ᐅᒃᐱᒃ ᓄᑦᑎᖅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ, ᒥᓂᔅᑕᒧᑦ ᑐᒡᓕᕆᔭᐅᓚᐅᖅᑐᖅ, ᒥᓂᔅᑕᒧᑦ 
ᑐᒡᓕᕆᔭᐅᓂᐊᓕᖅᑐᖅ ᐃᓕᓐᓂᐊᕐᓂᓕᕆᔨᒃᑯᓐᓂ, 

• ᐹᓪ ᓱᕕᒐ ᓅᑦᑕᐅᔪᖅ ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᐅᓂᕐᒧᑦ ᑮᓇᐅᔭᓕᕆᔨᒃᑯᓐᓂ ᒥᓂᔅᑕᐅᑉ ᑐᒡᓕᐊᓄᑦ 
ᐃᑲᔪᖅᑎᐅᓂᐊᓕᖅᑐᓂ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓂᓪᓗ; ᐊᒻᒪᓗ 

• ᕉᔅᒥᐊᓕ ᑮᓇᐃᓐᓇᖅ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᒋᓚᐅᖅᑕᖓ ᐱᕙᓪᓕᐊᔪᓕᕆᔨᒃᑯᓐᓂ 
ᐃᖏᕐᕋᔪᓕᕆᔨᒃᑯᓂᓪᓗ, ᓄᑦᑎᖅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᒋᓂᐊᖅᑕᖓ. 

 

ᐊᓯᔾᔨᖅᑕᐅᖃᑕᐅᒻᒥᔪᑦ: 
 

• ᓄᑦᑎᖅᑕᐅᔪᖅ ᐹᒻ ᕼᐊᐃᓐ ᒥᓂᔅᑕᒧᑦ ᑐᒡᓕᕆᔭᐅᓚᐅᖅᑐᖅ ᐃᓕᓐᓂᐊᕐᓂᓕᕆᔨᒃᑯᓐᓂ ᒥᓂᔅᑕᒧᑦ 
ᑐᒡᓕᕆᔭᐅᓂᐊᓕᖅᑐᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, 

• ᑎᒃᑯᐊᖅᑕᐅᔪᖅ ᐲᑕ ᒫ ᒥᓂᔅᑕᒧᑦ ᑐᒡᓕᕆᔭᐅᓂᐊᓕᖅᑐᓂ ᑮᓇᐅᔭᓕᕆᔨᒃᑯᓐᓄᑦ. ᒫ ᓇᑦᓴᖅᑐᖅ 
ᐃᖅᑲᓇᐃᔮᖅᑖᒥᓄᑦ ᑲᓇᑕᒥ ᓇᓪᓕᐅᒃᑯᒫᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᕆᔨᒻᒪᕆᐅᓂᕐᒧᑦ ᐱᔪᓐᓇᕐᓂᖏᓐᓂᒃ 
ᐊᒻᒪᓗ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔨᐅᓯᒪᓪᓗᓂ. ᒫᓐᓇᒫᖑᓚᐅᖅᑐᖅ, ᐃᖅᑲᓇᐃᔮᖃᓚᐅᖅᑐᖅ 
ᐃᖅᑲᓇᐃᔭᖅᑎᓄᑦ ᐊᖏᔪᖅᑳᖅ/ᑎᑎᕋᖅᑎᒻᒪᕆᒃ ᓯᕗᓕᖅᑎᐅᑉ ᐊᓪᓚᕝᕕᖓᓂ, 

• ᕌᐳᑦ ᕚᑎ ᐃᖅᑲᓇᐃᔮᖃᕐᓂᐊᓕᖅᑐᖅ ᒥᓂᔅᑕᐅᑉ ᑐᒡᓕᐊᓄᑦ ᐅᖃᐅᔾᔨᒋᐊᖅᑎᐅᓗᓂ ᑮᓇᐅᔭᓕᕆᔨᒃᑯᓐᓂ 
ᐊᓯᔾᔨᖅᐸᓪᓕᐊᑎᓪᓗᒍ ᐃᑲᔪᕐᓂᐊᖅᑐᓂ ᐅᐸᓗᖓᐃᔭᖅᐸᓪᓕᐊᑎᓪᓗᒍ ᐊᓯᐊᓄᑦ ᐃᖅᑲᓇᐃᔮᒧᑦ ᓄᓇᕗᑦ 
ᒐᕙᒪᒃᑯᖏᑕ ᓯᓚᑖᓂ. 

• ᕌᓄᑦ ᐸᕋᐅᓐ ᐱᓕᕆᐊᑦᓴᖃᕐᓂᐊᓕᖅᑐᖅ ᒥᓂᔅᑕᒧᑦ ᑐᒡᓕᕆᔭᐅᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂᓗ. ᐸᕋᐅᓐ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᕐᕕᖓᓅᖅᑐᖅ ᐱᓕᕆᐊᖃᓪᓚᕆᑦᓯᒪᓪᓗᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᐅᓚᑦᓯᓂᕐᒥᒃ ᐊᒻᒪᓗ ᒫᓐᓇᒫᖑᓯᒪᔪᖅ ᐊᐅᓚᑦᓯᔨᒻᒪᕆᐅᓚᐅᖅᑐᖅ 
ᕙᐃᑦᕼᐅᐊᔅ ᐋᓐᓂᐊᕐᕕᐊᓗᐊᓂ, 

• ᓄᖅᑲᕕᓐᓂᖓ ᑖᒻ ᕆᑦᔅ, ᐊᑯᓂᐊᓗᒃ ᑐᒡᓕᕆᔭᐅᓯᒪᔪᖅ ᐊᒻᒪᓗ ᒫᓐᓇᒫᖑᓯᒪᔪᖅ ᒥᓂᔅᑕᒧᑦ 
ᑐᒡᓕᕆᔭᐅᓚᐅᖅᑐᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. 

 

ᐊᑕᖏᕐᓗᒋᑦ ᓄᑦᑎᖅᑕᐅᔪᑦ ᐱᓕᕆᐊᑦᓴᐃᑦ ᐊᑐᓕᖅᑎᑕᐅᕙᓪᓕᐊᓂᐊᖅᑐᖅ ᐱᓇᓱᐊᕈᓯᒐᓚᐅᓂᐊᕐᑐᓂ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ: 
ᐱᐅᓪ ᑲᓚᐃ, ᐊᓪᓚᕝᕕᖓᓂᒃ ᓯᕗᓕᖅᑎᐅᑉ : (867) 975-5059 
 
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 

ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

